Iarratas ar Dheimhniú Sábháilteachta ó Dhóiteán
TREOIRNÓTAÍ DON IARRATASÓIR
1.
Ginearálta:
Forálann Airteagal 13 de na Rialacháin um Rialú Foirgníochta, do phleananna den sórt (lena n-áirítear plean den suíomh nó den leagan amach agus líníochtaí de phleananna urláir, ingearchlónna agus gearrthaí), ríomhanna, sonraíochtaí agus sonraí eile atá riachtanach, a bheith ag gabháil le hiarratas ar Dheimhniú Sábháilteachta ó Dhóiteán chun –
(a) an foirgneamh nó na hoibreacha lena mbaineann an t-iarratas a aithint agus cur síos a dhéanamh orthu, agus
(b) a thaispeáint go gcomhlíonfaidh na hoibreacha nó an foirgneamh atá luaite riachtanais Chuid B den
Chéad Sceideal de na Rialacháin Foirgníochta.
Athróidh a mhéid is gá do phleananna, ríomhanna agus sonraíochtaí na Rialacháin Foirgníochta a chomhlíonadh ó chás go cás ag brath ar aicme, méid agus castacht an fhoirgnimh lena mbaineann ach is féidir an t-eolas atá i Mír 2 agus 3 a úsáid mar threoir.
Is cóir na pleananna agus an t-eolas go léir atá tugtha sa liosta thíos a chur ar fáil nuair is cuí.
2. Pleananna, Líníochtaí & Léarscáileanna:
Is cóir dhá chóip díobh seo a chur isteach agus is cóir dóibh na nithe seo a leanas a chomhlíonadh nuair is cuí:
(a) foirgnimh, bóithre, teorainneacha agus gnéithe eile i gcomharsanacht an fhoirgnimh nó na n-oibreacha a bheith á dtaispeáint ar phleananna an tsuímh nó ar phleananna an leagain amach, de réir scála a haon le míle (1:1,000) nó a haon le dhá mhíle cúig chéad (1:2500)
(b) is cóir go dtaispeánfadh plean bloic, de réir scála nach lú ná a haon le cúig chéad (1:500):
(i) teorainneacha thalamh ar bith atá ag gabháil leis an bhfoirgneamh,
(ii) bóithre ar bith atá taobh istigh de na teorainneacha agus leithid na mbóithre sin,
(iii) suímh geataí nó srianta eile go leithead rochtain fheithiclí ag na teorainneacha nó taobh istigh díobh, agus an leithead den sórt is caoile,
(iv) suímh droichead, áirsí, cáblaí nó aon srianta lasnairde eile suas go dtí airde 
rochtain fheithiclí agus an airde is ísle den sórt a thaispeáint,
(v) na pointí rochtana go léir chuig an bhfoirgneamh,
(vi) suíomh agus trastomhas aon phríomhphíopa uisce nó hiodraint cóngarach do na teorainneacha nó laistigh díobh,
(vii) bábhúin stórála agus ábhair atá á stóráil,
(viii) suíomh agus trastomhas na bpríomhphíopaí in airde inmheánacha dóiteáin agus na bpíopaí ionraoin cúir,
(ix) suíomh agus cineálacha feistí aonrúcháin i gcomhair córais ghníomhacha rialaithe 
(c) Is cóir go dtaispeánfadh plean gach urláir agus cuid de gach stór, de gach urlár agus de gach díon den fhoirgneamh mar aon leis na líníochtaí de gach uile ingearchló:
(i) na príomhthoisí agus iad tugtha i bhfigiúirí méadracha,
(ii) modhanna agus ábhair foirgníochta,
(iii) tréimhsí dó-obachta de pháirteanna an déanmhais agus doirse dó-obacha,
(iv) an úsáid bheartaithe agus achar urláir gach seomra nó spáis,
(v) an líon is airde de dhaoine is dócha a áiteoidh gach urlár nó spás,
(vi) bealaí éalaithe ó dhóiteán taobh istigh den fhoirgneamh agus amach as, na leithid is lú agus airdí glana,
(vii) urranna dóiteáin,
(viii) bacainní i gcuasáin i gcoinne dóiteáin agus deataigh,
(ix) príomhdhuchtanna seirbhíse,
(x) réimsí ardbhaoil ó dhóiteán,
(xi) suíomh agus cineál an trealaimh láimhe chomhraicthe dóiteáin,
(xii) conairí comhraicthe dóiteáin,
(xiii) soláthairtí aerála deataigh,
(xiv) príomhbhealaí amach i gcomhair dóiteán inmheánach.
(d) Is cóir an pointe thuaidh a léiriú ar na pleananna go léir lena mbaineann mír (a) agus mír (b).
(e) Is cóir na pleananna, na gearrthaí, na hingearchlónna nó líníochtaí ar bith eile lena mbaineann mír (c) a tharraingt de réir scála mar is cuí.
Ríomhanna &Sonraíochtaí:
(a) Is cóir ríomhanna a chur isteach, de réir mar is cuí, i ndáil leis an méid seo a leanas:
(i) dó-obacht pháirteanna an déanmhais 
(ii) méid na n-urrann dóiteáin
(iii) líon na n-áititheoirí
(iv) líon agus leithead na mbealaí éalaithe
(v) soláthairtí rialaithe deataigh
(vi) láthair chosanta, arna ceadú, i mballaí seachtracha
(vii) soláthar uisce chun dóiteán a chomhrac
(b) Sonraíochtaí agus sonraí na nDoiciméad Teicniúil agus Caighdeánach, dá ndearnadh tagairt nuair a bhí na gnéithe sábháilteachta ó dhóiteán á ndearadh agsu ar chóir iad a chur isteach, de réir mar is cuí, i ndáil leis an méid seo a leanas:
(i) córais bhraite dóiteáin agus aláraim dóiteáin
(ii) córais soilse éigeandála
(iii) líneálacha ar dhromchlaí
(iv) soláthairtí rialaithe deataigh
(v) foirgníocht dhó-obach
(vi) cuasbhacainní agus toitbhacainní
(vii) suiteálacha leictreacha
(viii) córais théite
(ix) trealamh láimhe comhraicthe dóiteáin
(x) córais uathoibríocha shochta dóiteáin

Maidir leo seo
(a) oibreacha a bhaineann le foirgneamh a thógáil nó a mhéadú.
(b) oibreacha a bhaineann -
                 (i) le hathrú ábhartha a dhéanamh ar an taobh istigh d’fhoirgneamh
 (ii) le hathrú ábhartha a dhéanamh ar na dromchlaí seachtracha d’fhoirgneamh.
(iii) Meascán de (i) agus (ii) thuasluaite
(c) foirgneamh a ndéantar athrú ábhartha ar a úsáid
(d) oibreacha nó foirgneamh, agus go n-úsáidfear an foirgneamh mar fhoirgneamh talmhaíochta.
Achomharc
Cóip de dhoiciméad atá sonraithe in Airteagal 23(3)(a) nó (c)

	€125, nó €2.90 in aghaidh gach méadair chearnaigh d’achar urláir atá á chur ar fáil, cibé cé acu ceann is mó.
€125, nó €2.90 in aghaidh gach méadair chearnaigh d’achar urláir cuí cibé cé acu ceann is mó.
€125
€125, nó €2.90 in aghaidh gach méadair chearnaigh d’achar urláir cuí, cibé cé acu ceann is mó.
€125, nó €2.90  in aghaidh gach méadair chearnaigh d’achar urláir cuí, cibé cé acu ceann is mó.
€65 nó 80c in aghaidh gach méadair chearnaigh níos mó ná 300 méadar cearnach - 
(i) d’achar urláir comhlán atá á chur ar fáil nó
(ii) d’achar urláir cuí,
de réir mar atá, cibé cé acu ceann is mó.
€250
€12

	
	


